
Ka̱tuk nom tat ka nyreng i shyi Kana i ka̱byen Galili. 
A̱na Yesu nu a̱n shyi ka̱rek ka. Ba ma̱ yin yei Yesu bu 
na̱won pfong nu na ka̱rek nyreng ka.



Ka̱ram ka ba̱shekwot a̱nap ba ban dat i, a̱na Yesu nu a̱ 
hywa da̱ nu, “Ba̱shekwot a̱nap ba a̱ ba̱ rat.” A̱na Yesu 
nu a̱ hywa di ba̱kwwa ba. “Bu kyang a na̱ hywa di yi yya 
ni, yi yya.” 



Yesu a̱ hywa di ba̱nyet mpfong ba, “Yi tyyi 
ba̱shekwot hywaai ndudon na.” Ba ma̱n 
tyei ba̱shekwot ba a̱n hywaai a̱ bu tat a 
mpfwa na. Yesu a̱ hywa, “Yi bvwa i si wrak 
a̱gba̱dang a̱kwak-ka̱son ka̱tung u.” 
                    Ba bvwa a̱ si ku ryi.



Na̱ bu hwwuk ba̱shekwot ba a̱ brak a̱ tyyi ba̱shekwot 
a̱nap ba ni, a̱ bvwo ka̱rek ka ba̱shekwot a̱nap iya ba 
nyyai ni ba. (Ma ba̱kwwa ba 
a̱ bvwa ba̱shekwot ba a̱ si 
ku ryi ni a̱ yin bvwo). 



Na̱ yei a̱ntyok nyreng u a̱ hywa da̱ nu, “Koyan a̱ na 
yen ka a̱tsatsak ba̱shekwot a̱nap u ba sswa a̱ maai, na̱ 
si wruk ba̱ a̱bibyyi nu. Ma 
nwan a yen wwon a̱tsatsak 
u se naanini.” 



A̱nuni nu a̱ yin yet ka̱tsitsrang kyang 
ka̱hat ka Yesu na̱ yin yya ni. A̱ yin yya 
ka̱yaani Kana i ka̱byen Galili. 
A̱ yin tyyei shii nu na ka̱ 
yemi, na̱won pfong nu na 
a̱ ku ryi ka̱ryong. 



Yesu a̱ nwa a gbang Bitut a̱ si shya 
a̱kwo a̱ra̱mbyring Bitut u na̱ myyi bu 
ba̱soza.



Yesu a̱ byram bvak nu na, ba̱soza ba a̱ tyak, na̱ ta̱za a̱ 
cat Yesu kyangya. 



Ka̱jenshring ka bu yya, nom a bu som ka̱nu, ba̱nyet a̱ 
nwa tang-dang a̱ cong a̱ nwai di Yesu bu ba̱nyet nhywu, 
bu ba̱nyet ba a̱ka̱tuk 
tswa na̱ shyi ka̱yat mba 
ni. Ba̱nyet ka̱nkrang ba 
a̱ tung a̱ bu tyyi a̱ hywat 
ka̱ryi ka Yesu na̱n 
shyi ni.



Na̱ creng ba̱nyet nhywu ba̱gingang, a̱ bo nyying a̱ka̱tuk 
tswa di ba̱yanyet. A̱ ni nang a̱ka̱tuk tswa nu ka̱nu 
krang kyang ba, rot ba yin bvwo kyang a na̱ yet i. 



Koyan a̱ kwan zwang ku byram, cet ku wwut da̱ nu 
creng ba̱nyet sa̱rei. 



Ba̱yanyet a̱ ba ba̱ a̱ntyok hywu ta̱ruk nkap. Ba̱nyet 
ba̱naai mba a̱ yin ku ccok.



Ba maai a̱ si tat ba̱ nu di Yesu ba, 
rot ka̱tswa ba̱nyet ka. Ba ryin kyang 
yya a̱ wrak a̱ ta̱kyak a̱kup u a̱n tyyi 
dibvong ba̱ didri bu ka̱rek ka Yesu 
na̱n shyi ni. Wwon ba si kyyek ba̱ 
a̱ntyok hywu nu na̱ 
myyi tazwa 
kyang kwai 
         ka.



Ka̱ram ka Yesu na̱n dyi tyyi rya mba na ni, a̱ hywa da̱ 
a̱ntyok hywu nu, “Ka̱won, 
ba na̱ tssu a̱ka̱tukyya 
nwan nu.” “N hywa da̱ 
nwan, ‘Ta̱za, sook 
kyang kwai nwan 
na i kat!‛ ” 



Yesu a̱ nwa a̱ swrang a kpongo nu, na̱won pfong nu na a̱ 
nwa ba̱ nu. Ka̱ram ba̱cincong a̱ka̱tuk 
nwun a̱ hywwak tazwa kei ka, 
kpongo nu a̱ nwa jim, 
ba̱shekwot ba ba tang 
a̱ nwai, na̱ cat bu ta̱yut, 
ma Yesu na̱ shyi nda.



Yesu a̱ hywa da̱ mba, “A̱nzan a̱ ya ba taka̱i ka̱wun ani? 
Yi sang ntyyi ndya a̱mi e?” A̱ si ta̱za a̱ kam wun na bu 
ba̱shekwot ba, ba brek a̱ sseng nyong. Koyan a̱ yya 
ka̱hat a̱ yya, “A̱nzan taka̱i a̱yin a̱nunini, hat wun bu 
ba̱shekwot a̱ ku pfong?” 



40 60

Rot ka̱sak ka Ka̱za kan cat ka̱sa ka 
ba̱t i, nkpa n byyi kan wrak Ka̱won 
nka ka bu ka̱yring, rot ba̱nyet ba a̱ 

ka̱ san ni ba bo kwi ba, ma a̱ ga shya 
sucet ka̱u di tyak.



Rom 3:23 sa̱rei ba̱nyet ba a̱ nwa a̱ka̱tukyya a̱ si rat 
shii Ka̱za na.

Rom 6:23 To! Ka̱tan a̱ka̱tukyya ka a̱ yet dikwu, ma za̱nang 
Ka̱za ji yet sucet sang ka̱hywat di ba̱nyet ba a̱ mon a̱ccu 

mba bu Yesu Kristi A̱gwam njit ni.

Ibraniyawa 9:27 Koyan a̱ ni kwu nkrang ka̱yring a si nat 
a̱ta̱ssi Ka̱za ka si ku yya shirya.

Afisa 2:8,9 Rot kaat nyin na yet a̱liheri Ka̱za a̱mi, ku bu 
si mon bu ka̱ ryi ndya nyin na. Ku yet kyang a yi yya 

mbvak nyin ni ba; ma za̱nang Ka̱za a̱mi. Da̱ni di kun wi yet 
kwan diccu nyin ni, yi byyi kyang a yi nin ya cin ni ba.



Rom 10:9,10 Ka yrang ka̱nu nwan n hywa, “Yesu a̱ yet 
A̱gwam,” i bu shim ka̱yat rya nwan ka Ka̱za a̱ yin ku shyek 
nyyai a̱yabyen, a ni kaat. Rot ki zi shim ka̱yat ndya njit 
ka, zi ni myim Ka̱za. Ki zi bu hywa di ka̱nu njit ka, zi ni 

kaat.

Yohana 3:16,17 Rot ka̱sak ka Ka̱za kan cat ka̱sa ka ba̱t i, 
nkpa n byyi kan wrak Ka̱won nka ka bu ka̱yring, rot 

ba̱nyet ba a̱ ka̱ san ni ba bo kwi ba, ma a̱ ga shya sucet 
ka̱u di tyak. Rot Ka̱za a̱ tom Ka̱won nka ka ka bu yya ka̱sa 

ka shirya ba, ma ka bu yet a̱ntyok ka̱ san. 

1 Yohana 5:11-13 Shaida ji nji yet: Ka̱za a̱ za ryi sucet 
wityak ka̱yat Ka̱won nka. A̱yin nu a̱ san Ka̱won Ka̱za ka ni a̱ 
san sucet a, a̱yin nu a̱ ma̱ ka̱n ka̱ san ni ba a̱ wai sucet a. 

N ya jem i yi gi bvwo yi byyi sucet wityak, nyin ba̱nyet ba 
wrak ka̱ryong diyrek Ka̱won Ka̱za ni.

